
PARA SA MGA GAMOT FACILITY

NATIONWIDE IMPLEMENTATION OF PHILHEALTH GAMOT

1 Ano ang nilalaman ng supplemental guidelines na ito para sa PhilHealth GAMOT
Program?

Ang patakarang ito ay nagbibigay pahintulot sa mga GAMOT Facility na
pansamantalang mag-deactivate o huminto sa pagsali sa programa kung ang
pagbabayad ng PhilHealth ay naantala nang higit sa animnapung (60) araw mula sa
pagsumite ng valid at compliant claims.

2  Kailan naging epektibo ang Circular na ito?

Ang Circular ay naging epektibo noong Enero 24, 2026.

3 Sino ang sakop ng bagong patakaran na ito?

Ang mga patakarang ito ay para sa mga pasilidad na nagbibigay ng gamot o drug
dispensing facilities na:

a) Kasalukuyang accredited sa PhilHealth GAMOT program;
b) May mga nakabinbin na apela para sa accreditation; o
¢) May planong sumali sa programa

4  Ano ang ibig sabihin ng temporary deactivation of program participation?

Ito ay ang pansamantalang paghinto ng isang GAMOT Facility sa pagbibigay ng mga
gamot sa ilalim ng GAMOT List sa mga PhilHealth member. Ginawa ito bilang huling
opsyon kapag ang mga valid claims ay hindi nababayaran ng lampas 60 araw, at ang
pagkaantala ay hindi kasalanan ng pasilidad.

5  Kailan pwedeng mag-deactivate ang isang GAMOT Facility?

Maaari lamang mag-deactivate ang isang GAMOT Facility kung:

e Naantala nang higit sa animnapung (60) araw ang pagbabayad ng PhilHealth
para sa valid at compliant claims.

e Ang pagkaantala ay HINDI dahil sa:

o Kakulangan ng dokumento ng GAMOT Facility;

o Mga claim na sumasailalim sa imbestigasyon dahil sa panloloko, pang-
aabuso o non-compliance;

o Mga ibinalik na claims para sa correction o mga karagdagang
requirements;

o Pagkakaroon ng administrative hold dahil sa non-compliance ng
GAMOT Facility;

o Sariling pagkakamali o kakulangan ng GAMOT Facility.

e Patuloy ang pagkaantala ng bayad sa GAMOT Facility matapos isagawa ang
lahat ng nararapat na koordinasyon sa PhilHealth upang maresolba ito tulad
ng:

o Pakikipag-ugnayan sa PhilHealth Regional Office (PRO) sa
pamamagitan ng sulat o email;

o Pag-follow up sa status ng claims sa pamamagitan ng pagtawag,
pagsulat, o anumang uri ng pakikipag-ugnayan; at

o Pakikilahok sa mga coordination meeting kung magre-request ang
PhilHealth.

6  Ano ang dapat gawin ng GAMOT Facility at PhilHealth Regional Office (PRO) bago
mag-deactivate?

Ang paghinto ay dapat ituring na huling hakbang. Bago aprubahan ng Regional Vice
President ang pagnanais na pansamantalang huminto sa paglahok sa programa,
kailangang magpasa ng Notice of Temporary Deactivation (Annex A) sa PRO nang
hindi bababa sa labinlimang (15) araw bago ang planong pag-deactivate.

Samantala, ang kinauukulang PRO ay agarang gagawa ng aksyon upang matugunan
ang mga pagkaantala sa pagbabayad at maiwasan ang pansamantalang pag-
deactivate, kabilang ngunit hindi limitado sa:

e Pinabilis na pagproseso ng mga valid at compliant claims;

Pakikipag-ugnayan sa Benefit Administration Section (BAS) upang unahin
ang mga apektadong claim;

Pagbibigay ng tugon sa GAMOT Facility sa loob ng pitong (7) araw
pagkatapos matanggap ang Notice of Temporary Deactivation, na nagsasaad
ng mga aksyong ginawa o naka-schedule.

7  Paano mapoprotektahan ang mga miyembro ng PhilHealth kapag nag-deactivate
ang GAMOT Facility?

Sa panahon ng pag-deactivate, obligasyon ng GAMOT Facility na:

Makipag-ugnayan sa PRO upang malaman kung saang alternatibong
pasilidad maaaring pumunta ang mga miyembro.

I-refer ang mga miyembro sa ibang malapit na GAMOT Facility at ibigay ang
kumpletong detalye nito.

Magpaskil ng notice o paunawa sa lahat ng entrance ng pasilidad pitong (7)
araw bago maging epektibo ang deactivation.

Patuloy na tumanggap ng mga reseta para sa mga gamot na hindi kabilang sa
GAMOT List.

Gumawa ng tala ng mga miyembrong nag-a-avail ng serbisyo habang naka-
deactivate.

8  Ano ang gagawin ng PhilHealth sa panahong naka-deactivate ang isang GAMOT
Facility?

Ang PhilHealth Regional Office ay maglalabas ng Member Advisory sa loob ng
dalawampu’t apat (24) na oras upang gabayan ang mga miyembro kung saan
puwedeng pumunta para makakuha ng kanilang gamot.

Ang PhilHealth ay magkakaroon ng hotline o help desk upang magbigay-tulong,
maglalabas ng regular updates at magmo-monitor ng bilang ng mga miyembrong
apektado ng pansamantalang pag-deactivate ng GAMOT Facility.

9 Kailan dapat bumalik sa normal na operasyon ang GAMOT Facility?

Dapat magbalik sa pagbibigay serbisyo ang GAMOT Facility sa loob ng dalawampu’t
apat (24) na oras matapos makatanggap ng bayad (buo man o bahagi lamang) mula sa
PhilHealth para sa claims na naging sanhi ng pag-deactivate.

Kasabay ng pagbabalik-operasyon ang:

Pagtanggal ng mga abiso tungkol sa deactivation sa loob at labas ng GAMOT
Facility;

Pagsumite sa PRO ng Notice of Reactivation (Annex B ng Circular);
Pag-reconnect sa GAMOT App; at

Pagpaskil ng abiso tungkol sa reactivation sa GAMOT Facility.

10 Ano ang kailangang isumite matapos bumalik sa serbisyo?

Ang GAMOT Facility ay dapat magsumite ng Post-Deactivation Report (Annex C ng
Circular) sa PRO sa loob ng tatlumpung (30) araw matapos ang pagbabalik operasyon.

CONTACT INFORMATION

PhilHealth Corporate Action Center: 02 8662 2588 | Smart: 0998 857 2957, 0968 865 4670 |

Globe: 0917 127 5987, 0917 110 9812
PhilHealth Website: www.philhealth.gov.ph

Ang FAQ na ito ay batay sa PhilHealth Circular No. 2026-0002 tungkol sa Supplemental Guidelines
for the Nationwide Implementation of PhilHealth Guaranteed and Accessible Medications for Outpatient
Treatment (PhilHealth GAMOT). Para sa latest updates, bisitahin ang PhilHealth website o
makipag-ugnayan sa pinakamalapit na PhilHealth Regional Office o Local Health Insurance

Office.

